
Qorshayaasha Xukumada waxay wax-yeelayn karaan rugta takhtarkaaga. Wixii faah-
faahin ah ee ku saabsan sidii aad u muujin kartid taageeridaada rugta caafiimaadka 
NHS, fadlan akhri buug-yarahaan. 
 
 
SANAD-GUURYO 60aad  WACAN EE KU SOCOTA RUGTA CAAFIMAADKA 
NHS! 
 
Rugtaada takhtarka wuu kuu baahan yahay – fadlan saxiix kaadhka sidii aad u 
muujisid taageeridaada. 
 
Sanadkaan, wuxuu  NHS dabbaaldegayaa sanad-guuryada 60aad. 60 sano, rugaha 
Takhaatiirta Guud (GP) waxay bixinayeen xannaanada shakhsiyeed ee adiga iyo 
qoyskaaga ugu baahan tihiin gurigiina aktiisa, adeeggaas oo soo bixiyay dad ku 
yaqaano iyo og xaaladdaada caafimaad. 
 
Laakin waxaan aad uga wel-welsanahay in qorshayaasha cusub ee Xukumada ay 
beddeli doonaan habka adeegga Takhtarka Guud (GP) loo bixiyo, kaasoo halis gelin 
karo xannaanada buuxa iyo tayada sare leh ee bukaanka lagu siiyo rugta 
takhtarkaaga.  
 
 
HALISTA AY RUGTAADA CAAFIMAADKA KU JIRTO 
 
Soo bandhigid shirkado ganacsi oo dheeraad ah 
Badanaa rugaha takhtarka guud ee NHS waxaa si madaxbanaan u maareeyo 
takhaatiirta guud ee degaanka ayagoo u shaqeynaayo bukaanlaydooda. Hase-
yeeshee, Xukumada wuxuu iminka ku dhiiri-gelinayaa shirkadaha ganacsiga inay 
maareyaan rugaha Takhaatiirta Guud.  
 
Shirkadahaan waxay markii horey danaynayaan ama mudnaan siinayaan dadka 
maalgeliyay kadibna  bukaanlayda. 
 
Shirkadaha ganacsiga waxaa laga yaaba in la siiyo heshiisyo waqti gaaban ah. Kani 
wuxuu sababi doonaa in takhaatiirta rugta ka shaqeeyo si joogta ah loo beddelo 
kuwaaso adiga ku aqoonin ama ogayn baahidaada caafimaad ee waqtiga dheer. 
Kani waa wax dhibaato u ah bukaanlayda. 
 
 
Polyclinics 
Xukumada waxay qorshaynayaan inay dalka ingiriiska ku soo bandhigaan ilaa 250 
xarun caafimaad oo cusub – oo caadi ahaan lagu magacaabo polyclinics intii ay 
adeegyo dheeraad ah ku maalgelin lahayeen rugaha caafimaadka degaanka.  
 
Polyclinics aad ayay qaali u yihiin in la sameeyo iyo loo maareeyo mana jiro wax 
caddaynaaya in xaafado badan looga baahan yahay. 
 
Xarumahaan caafimaad waxay lahaan karaan ilaa 25 takhaatiir, waxaana ka wel-
welsanahay inay bukaanlayda dhumiyaan xiriirka shakhsiga ah ay iminka la leeyihiin 
takhtarkooda qoyska. 
 
Is-beddeladaan awgeed waxaan ka wel-welsanahay in rugaha caafimaadka 
degaanka ay bad-baadi waayaan. Waxaan aaminsan nahay in ay fiican tahay in 
maalgelinta NHS lagu isticmaalo ballaarinta adeegyada tayada dheer leh ee 
rugtaada Takharkaga Guud. 
 



 
Sababta aan u wel-welsanahay? 
Waxaan rabnaa inuu ku daaweeyo Takhtar Guud oo adiga kuu arko si bukanlay ah 
iyo kuu arkin si qof macmiil ah. 
 
Waxaan rabnaa inay Xukumada: 

• Horumariso adeegyada bukaanlayda ayagoo si dheeraad ah u maalgelinaayo 
rugaha Takhaatiirta ee iminka jira intii ay lacag ku khasaarin lahaayeen 
xarumo caafimaad (polyclinics) ee loo baahnayn 

• Joojiyaan qorshahooda lagu dhiiri-gelinaayo shirkadaha ganacsiga inay 
maareeyaan Rugaha Takhaatiirta Guud 

 
Taageer rugtaada caafimaad adigoo saxiixaayo kaadhka Sanad-guryada 60aad 
ee  Rugaha Caafimaad ee NHS (NHS General Practice 60th Birthday Card)! 
 
Wel-welsanaanteena awgeed, waxaan aruurinaynaa saxiixa dadka ku nool dalka oo 
dhan kasoo lagu qoraayo arji (petition) sidii Xukumada looga codsado inay 
beddelaan qorshahooda.   
 
Waxaan arjigeena saxiixan siin doonna Raysul Wasaaraha bisha Juunyo markii aan 
siinayno kaadhka Sanad-guuryada 60aad ee Rugaha Caafimaadka NHS. 
 
 
 
Haddii aadan rabin in is-beddeladaan la sameeyo – dad kale u sheeg!  
 
Ma ahan kaliya Raysul Wasaara qofta loo baahan yahay in loo sheego.  

• U sheeg saaxibadaada iyo qoyskaaga, kana codso inay ayagaba saxiixaan 
arjigeena wadajirka ah 

• U qor warqad  Ururka Xannaanada Koowaad (Primary Care Trust (PCT)) oo 
isku-duwo adeegyada NHS ee deegaankaaga 

• U qor warqad Xildhibaankaaga Baarlamaanka (MP) 
• U qor warqad Golaha deegaankaaga (kuna toosi kormeerahooda 

caafimaadka iyo guddiga baarista xeel-dheerka (health overview and scrutiny 
committee)) 

• U qor warqad warsidaha ama la xiriir raadiyaha degaanka  sidii aad ugu 
sheegto taageerida aad u qabtid rugtaada caafimaad 

 
Warqaddaada waa la akhrin doonaa, aragtidaadana wuxuu keeni karaa is-
bedel! 
 
 
 
Macluumaad dheeraad ah 
Haddii aad u baahan tahay cinwaanada kooxyadaan, waxaad waydiisaa goobta soo 
dhawaynta ama, waxaad tegi kartaa boggeena internet’ka 
www.supportyoursurgery.org.uk sidii aad u hesho faah-faahin dheeraad ah.  
Ama la hadal takhtarkaaga oo ku farxi doono inuu ka jawaabo wixii su’aalo ah ee aad 
qabto.    
 
 
Waxaa taageeray British Medical Association (Ururka Caafimaadka Ingiriiska) iyo 
General Practitioners Defence Fund (Sanduuqa maaliyadda Difaaca Takhaatiirta 
Guud) 


